Fundargerð Umhverfisnefndar FÁ
Fundur hjá  Umhverfisnefnd FÁ, haldinn á skrifstofu skólameistara föstudaginn 9. apríl 2008, kl. 14:50.

Á fundinn mættu Gísli Ragnarsson skólameistari, Heiða Björk Sturludóttir umhverfisfulltrúi, Kristjana Karlsdóttir matráðskona, Sólveig Hauksdóttir  Heilbrigðisskólanum, Helga Sigurjónsdóttir, kennari á sérnámsbraut, Berta Kristinsdóttir ræstingastjóri og Vigfús Þór Jónsson umsjónarmaður.  

 

Málefni á dagskrá:
 

1.  Sjálfssali og kælir með vörur frá Ávaxtabílnum
Sala hófst í dag á hollustuvörum frá Ávaxtabílnum í kæli fyrir framan sjoppuna. Edda fjármálastjóri segir óheppilegt fyrirkomulag að salan fari ekki í gegnum sjoppuna. Þyrfti að breyta fyrirkomulaginu ef framhald verður á sölu hollustumatvæla í kælinum.  Viðskipti við Ávaxtabílinn eru þvælið þar sem þeir senda ekki vöruna til okkar og vilja fá greitt fyrirfram. 
Athuga nýja heilsulínu frá Sóma – Jumbo sem nefnist UMM.
Athuga með sjálfssala, hvort Sómi sé með sjálfssala til að selja samlokur. 
2. Umhverfisdagurinn 25. apríl
Dimmisjon sama dag frá 10 – 10:30.
Nemendur koma niður í sal kl. 09:45 og hefja sína dagskrá. Henni verður lokið kl. 

10:30. Þá fara allir út, dimmisjonnemendur líka og skólinn faðmaður. 
Dimmisjonnemendur fara inn í kaffi en aðrir nemendur verða eftir úti og hreinsa til í kringum skólann með því að tína rusl í limgerði og í beðum ásamt stubbatínslu við reykingaaðstöðuna.  

Þá verður settur í gang ratleikur. Einhverjir hlutir( tengdir umhverfismálum) verða faldir í kringum skólann og þeir sem finna þessa hluti verða verðlaunaðir með t.d. inneign í Yggdrasil og minnislykli frá skólanum.  Hugmyndir óskast að verðlaunum. Síðast voru verðlaun veitt fyrir frammistöðu í leikjum sem nemendafélag stóð fyrir og verðlaunin voru bústdrykkir sem Pakistanhópurinn seldi.
Nemendur umhverfisnefndar nemenda og úr stóru umhverfisnefndinni munu ganga um úti og merkja þá sem eru virkir í tínslunni með stimpli skólans.  
Nemendur með stimpil munu hljóta sérstaka umbun fyrir störf sín. 

Veitingar frammi í sal.  Niðurskornir ávextir og hollusta. Ræða við Yggdrasil um samvinnu.
Athuga hvort Yggdrasill vilji vera með kynningu á vörum sínum frá kl. 10 í salnum. Athuga einnig með Fairtradebúðina sem var með kynningu á Árdögum. 

Kennsla hefst aftur kl. 12.

3. Bílastæði

Bílastæðum fækkar um 100 vegna framkvæmda við nýbyggingu.  Hvernig á að bregðast við því. Hægt er að líta á aðstæðurnar sem ákveðið sóknarfæri í umhverfismálum skólans. Þannig má hvetja nemendur og starfsfólkt til að nýta almenningssamgöngu, tvo jafnfljóta og reiðhjól í stað þess að mæta á einkabílnum í skólann. Þannig má loka stæðum með slá og afhenda ákveðnum nemendum aðgangslykil að bílastæðum. 

Rekstur bílastæða er kostnaðarsamur  og er sjálfsagt að greiða  götu þeirra sem spara þann kostanað fyrir skólann. 
Hvrernig? 
Grænt kort fyrir þá sem koma í strætó og jafnvirði græns korts fyrir þá sem koma hjólandi eða gangandi.

Fatlaðir og aðrir myndu ganga fyrir með bílastæði. Láta aðra nemendur greiða fyrir stæðin. 

Skólinn greiði leigubíla fyrir þá sem eru bíllausir ef eitthvað óvænt og mikilvægt kemur uppá.

Á Alþjóða heilbrigðisdeginum sem var haldinn fyrir um viku síðan var rætt um eitt mesta heilbrigðisvandamál framtíðar, sem er mengun t.d. af völdum bíla. Mikilvægt að skólinn sýni frumkvæði í þessum málum.

Hvernig skal valið hvaða nemendur fá stæði?
Ef fleiri en einn koma saman á bíl? 
Yfir 98% mætingu?

Einstæðir foreldrar?

4. Salernispappír
Starfsfólk hefur lent í vandræðum með salernispappír. Þegar lítið er eftir á klósettpappírsrúllunni situr allt fast og starfsfólk hefur því lent í því að eyða dýrmætum tíma í pappírsplokk þar sem rúllurnar passa ekki nægilega vel á statífin. Berta ætlar að sjá til þess að ný statíf verði keypt til að leysa þennan vanda. 
Fundargerð ritaði Heiða Björk Sturludóttir
